
DILIXENCIA DE FORMULACIÓN DAS CONTAS ANUAIS

D.  Antonio  Fernández-Campa  García-Bernardo,  Xerente  da  Axencia 

Galega para a Xestión do Coñecemento en Saúde, formula as contas anuais 

da Axencia correspondentes ao exercicio pechado o 31 de decembro de 2025.

De conformidade co disposto no artigo 18.1 da Orde do 9 de decembro de 

2025 pola que se regulan as operacións de peche do exercicio de 2025 e de 

apertura do exercicio 2026, as contas formuláronse antes do 31 de marzo de 

2026. 

As  contas  anuais,  que  comprenden  o  balance,  a  conta  de  resultado 

económico-patrimonial, o estado de liquidación do orzamento e a memoria, 

someteranse  con  data  límite  do  30  de  xuño  de  2026  á  consideración  do 

Consello Reitor da Acis para a súa aprobación. 

As contas elaboráronse conforme ao disposto na Orde da Consellería de 

Economía e Facenda do 28 de novembro de 2001 pola que se aproba o Plan 

Xeral de Contabilidade Pública de Galicia (DOG nº 239, do 12 de decembro).

A  Axencia  contabiliza  todas  as  súas  operacións  a  través  da  aplicación 

denominada XUMCO2.

Santiago de Compostela, na data da sinatura dixital.

O Xerente da Axencia Galega para a Xestión do Coñecemento en Saúde,

Asdo.: Antonio Fernández-Campa García-Bernardo.

ESTADO OPERATIVO
O estado operativo inclúe os gastos orzamentarios, de acordo coa súa clasificación 

funcional por programas, e os ingresos orzamentarios, clasificados de acordo coa súa cla-
sificación económica.

Os gastos orzamentarios son as obrigas recoñecidas durante o exercicio.

Os ingresos orzamentarios son os dereitos recoñecidos no exercicio.

Contas anuais ESTADO OPERATIVO

RESULTADO ORZAMENTARIO DO EXERCICIO

É a diferenza entre ingresos orzamentarios e gastos orzamentarios.

RELACIÓN ENTRE RESULTADO ORZAMENTARIO E RESULTADO 
ECONÓMICO-PATRIMONIAL:

•	 Relación entre gastos orzamentarios e gastos da conta de resultado económico- patrimo-
nial

•	 Relación entre ingresos orzamentarios e ingresos da conta de resultado 
económico patrimonial

Contas anuais ESTADO OPERATIVO

IV – 3 . 1 . CADRO DE FINANCIAMENTO

No  cadro  de  financiamento  descríbense  os  recursos  financeiros  obtidos  no 

exercicio,  a  súa  aplicación  ou  emprego  e  o  efecto  que  produciron  tales 

operacións sobre o capital circulante.

VARIACIÓN DO CAPITAL CIRCULANTE
2025 2024

AUMENTOS DIMINUCIÓNS AUMENTOS DIMINUCIÓNS

1 – Existencias

2 – Debedores 61.072,66 118.522,56

3 – Acredores 12.116,90 183.021,34

4 – Inversións financeiras temporais 812,50 302,54

5 – Empréstitos

6 – Outras contas non bancarias

7 – Tesouraría 40.822,09 77.562,55

8 – Axustes por periodificación 35.619,45 74.186,59

TOTAL VARIACIÓN DO CAPITAL CIRCULANTE 41.634,59 108.809,01 270.271,70 183.323,88

REMANENTE DE TESOURERÍA

•	 Remanente de tesourería total

O remanente de tesourería total obtense como suma dos fondos líquidos máis os 
dereitos pendentes de cobro, deducindo as obrigas recoñecidas pendentes de pago. 

O remanente de tesourería total calcúlase sen ter en conta as obrigas de pagamento 
que non se puideron recoñecer ao faltar crédito para poder imputalas ao orzamento ou 
estar fóra do prazo establecido para facelo. Estas obrigas figuran no balance dentro da 
conta 409 Acredores por operacións pendentes de imputar ao orzamento e non minoran 
o importe do remanente de tesourería.

A 31 de decembro de 2025 o remanente de tesourería total ascende a 712.251,36 
euros.

•	 Remanente de tesourería afectado

O gasto con financiamento afectado financiase con recursos orzamentarios concretos 
que en caso de non realizarse o gasto non poderían percibirse ou, se xa se percibiron, 
estarían suxeitos ás condicións de elixibilidade e reintegro establecidas na convocatoria 
que resulte de aplicación.

Incorporaranse ao orzamento do exercicio seguinte os remanentes de créditos afec-
tados á realización de actuacións determinadas, salvo que se desista total ou parcialmente 
de iniciar ou continuar a súa execución. Coa finalización do prazo de execución da activi-
dade afectada, o crédito remanente perde o seu carácter de afectación para ser conside-
rado remanente de tesourería non afectado da entidade.

Contas anuais INFORMACIÓN DE CARÁCTER FINANCEIRO

A 31 de decembro de 2025 o remanente de tesourería afectado ascende a 180.892,63 
euros, co detalle por proxectos que se indica no apartado IV.6 desta memoria, e represen-
ta a parte do remanente de tesourería total que está afectada ao financiamento de gastos 
a realizar no exercicio 2026 ou seguintes.

•	 Remanente de tesourería non afectado

O remanente de tesourería non afectado (dispoñible) é a parte do remanente de 
tesourería total que non está afectada ao financiamento de gastos futuros. 

A 31 de decembro de 2025 o remanente de tesourería non afectado ascendía a 
531.358,73 euros.

•	 Remanente líquido de tesourería

De acordo co establecido no artigo 83.6 da Lei 16/2010, de 17 de decembro, de 
organización e funcionamento da Administración xeral e do sector público autonómico 
de Galicia, a dirección da entidade poderá acordar incorporar a totalidade ou unha parte 
do remanente de tesourería non afectado ao orzamento do exercicio seguinte, logo do 
informe preceptivo e vinculante da Dirección Xeral de Orzamentos.

O remanente líquido de tesourería é a parte do remanente de tesourería non afec-
tado que non se utilizará para o financiamento de modificacións orzamentarias no orza-
mento do exercicio seguinte.

De conformidade co establecido no artigo 10 da Lei 4/2025, do 23 de decembro, 
de orzamentos xerais da Comunidade Autónoma de Galicia para o ano 2026, de non 
acordarse a incorporación do remanente de tesourería non afectado do exercicio 2025 
ao orzamento do exercicio 2026, a ACIS deberá transferir o seu importe ao orzamento 
da Administración xeral da Comunidade Autónoma.

Contas anuais INFORMACIÓN DE CARÁCTER FINANCEIRO

IV – 3 . 3 . ESTADO DA TESOURERÍA

 

ESTADO DA TESOURERÍA

CONCEPTO IMPORTES

1. COBROS 5.387.796,57

(+) Do orzamento corrente 4.632.760,43

(+) De orzamentos pechados 755.036,14

(+) De operacións non orzamentarias 0,00

(+) De operacións comerciais 0,00

2. PAGOS 5.346.974,48

(+) Do orzamento corrente 4.937.428,64

(+) De orzamentos pechados 409.545,84

(+) De operacións non orzamentarias 0,00

(+) De operacións comerciais 0,00

I. Fluxo neto de tesourería do exercicio (1-2) 40.822,09 40.822,09

3. Saldo inicial de tesourería 199.425,24

II. SALDO FINAL DE TESOURERÍA (I+3) 240.247,33

OBSERVACIÓNS ÁS MODIFICACIÓNS DE CRÉDITO
No seguinte cadro figuran, divididos por capítulo, os créditos iniciais e finais dos dis-

tintos proxectos orzamentarios.

Contas anuais INFORMACIÓN SOBRE A EXECUCIÓN DO GASTO PÚBLICO

SAOC-C4G4-BOAH-OF4O-TDLB-6Y9W-ADQR-X177-5673-5722-61



74Contas anuais INFORMACIÓN SOBRE A EXECUCIÓN DO GASTO PÚBLICO

SAOC-C4G4-BOAH-OF4O-TDLB-6Y9W-ADQR-X177-5673-5722-61



75

REMANENTES DE CRÉDITO
Os remanentes de crédito detallados no seguinte cadro obtéñense por dife-renza 

entre os créditos finais e as obrigas recoñecidas.

CLASIFICACIÓN FUNCIONAL DO GASTO
Amósase no seguinte cadro a distribución por programas do gasto da enti-dade:

OBSERVACIÓNS Á EXECUCIÓN DE PROXECTOS DE 
INVERSIÓN

En aplicación do principio de prudencia, as normas de valoración do inmobilizado 
inmaterial do Plan Xeral de Contabilidade Pública indican que os gastos de investigación 
e desenvolvemento deben considerarse gastos do exercicio e que unicamente poderán 
activarse como inmobilizado inmaterial cando cumpran unha serie de condicións.

No ano 2025, na execución de actividades de investigación, innovación e avaliación 
de tecnoloxías sanitarias, imputáronse ao capítulo VI do orzamento de gastos (na conta 
640: Gastos en investimentos de carácter inmaterial) obrigas de pago por importe total 
de 571.909,13 euros, contabilizadas na conta 219: outro inmobilizado inmaterial do Plan 
Xeral de Contabilidade Pública.

Dado que eses gastos non cumprían as condicións necesarias para a súa considera-
ción como inmobilizado inmaterial, a 31 de decembro de 2025 contabilizouse un asento 
de axuste para que quedasen rexistrados nas seguintes contas do Plan Xeral de Contabi-
lidade Pública:

Doutra banda, no ano 2025, na execución de actividades formativas, imputáronse ao 
capítulo II do orzamento de gastos obrigas de pago por importe total de 48.343,91 eu-
ros, contabilizadas na conta 6299: Outros servizos do Plan Xeral de Contabilidade Pública.

Aínda que se financiaron co capítulo II, os gastos eran pola súa natureza susceptibles 
de incorporación ao inventario de elementos de inmobilizado da Axencia, polo que ao 
peche do exercicio contabilizouse un asento de axuste para que os ditos gastos quedasen 
rexistrados nas seguintes contas do grupo 2 do Plan Xeral de Contabilidade Pública:

CONTRATACIÓN ADMINISTRATIVA
•	 Contratos adxudicados polo procedemento aberto:

•	 Contratos adxudicados polo procedemento negociado:

•	 Contratos menores:

O artigo 118 da LCSP establece que se consideran contratos menores os contratos 
de valor estimado inferior a 40.000 euros, cando se trate de contratos de obras, ou a 
15.000 euros, cando se trate de contratos de subministracións ou de servizos. 

Atendendo á singular natureza da súa actividade, como excepción ao límite previsto 
no artigo 118, terán en todo caso a consideración de contratos menores os contratos de 
subministración ou de servizos de valor estimado inferior ou igual a 50.000 euros que se 
celebren polos axentes públicos do Sistema Español de Ciencia, Tecnoloxía e Innovación, 
sempre que non vaian destinados a servizos xerais e de infraestrutura do órgano de con-
tratación. Para estes efectos, a ACIS enténdese comprendida entre os axentes públicos do 
Sistema Español de Ciencia, Tecnoloxía e Innovación.

As colaboracións non permanentes nin habituais de formación e perfeccionamento 
do persoal das Administracións públicas prestadas por persoal con destino na Administra-
ción autonómica de Galicia terán a consideración de indemnizacións por razón do servizo.

No ano 2025 a ACIS adxudicou 602 contratos menores, por un importe de 
adxudicación total IVE engadido de 1.192.531,63 euros.

•	 Participación da ACIS en contratos centralizados adxudicados pola 
Xunta de Galicia ou polo Servizo Galego de Saúde:

i.	 Contrato para a prestación de servizos postais, telegráficos e de paqueta-
ría na Administración xeral da Comunidade Autónoma de Galicia, outras 

entidades do sector público de Galicia e outros órganos e administracións 
adheridos a esta contratación centralizada.

ii.	 Contrato para a prestación do servizo da rede de telecomunicacións da Con-
sellería de Sanidade e do Servizo Galego de Saúde.

iii.	 Contrato para a subministración de enerxía eléctrica aos centros de consu-
mo da Rede de Enerxía da Xunta de Galicia (REDEXGA).

iv.	 Contrato para a prestación do servizo de limpeza dos edificios compartidos 
por consellerías, organismos autónomos e outros entes da Comunidade Au-
tónoma de Galicia.

TRANSFERENCIAS E SUBVENCIÓNS CONCEDIDAS

1.1.  TRANSFERENCIAS CORRENTES

	- Transferencia de 8.000,00 euros ao Instituto de Saúde Carlos III no marco do 
convenio de colaboración entre a Consellería de Sanidade, o Servizo Galego de 
Saúde, A ACIS e o Instituto de Saúde Carlos III, asinado en Madrid o 28 de febrei-
ro de 2023, para o mantemento do Centro Español para os Coidados de Saúde 
Baseados na Evidencia (CECBE). O convenio non se entende comprendido no 
ámbito de aplicación da lei 9/2007, do 13 de xuño, de subvencións de Galicia nin 
no seu regulamento de desenvolvemento por terse realizado entre administra-
cións públicas con competencias compartidas de execución.

1.2.  SUBVENCIÓNS CORRENTES

	- Convenios de colaboración asinados pola ACIS no ano 2024 coas fundacións 
públicas galegas de investigación biomédica Galicia Sur, FIDIS e FINIBIC que ins-
trumentan a concesión directa pola ACIS de subvencións correntes de carácter 
plurianual para o impulso de actividades de fomento da Investigación Traslacional 
de Excelencia en Saúde de Galicia (Programa InTrES) no periodo 2024-2026. 

Trátase de subvencións instrumentadas mediante convenios ao abeiro no dis-
posto nos artigos 19.4.c) e 26 da Lei 9/2007, de 13 de xuño, de subvencións de 
Galicia.

	- Subvencións concedidas ás fundacións públicas galegas de investigación biomé-
dica Galicia Sur, FIDIS e FINIBIC ao abeiro da Resolución do 11 de outubro de 
2024 pola que se aproban e se publican as bases reguladoras do Programa de 
desenvolvemento precomercial dos resultados de investigación do Sistema públi-
co de saúde transfronteirizo Galicia-Norte de Portugal (PRIS-T) para o ámbito 
de Galicia, no marco do proxecto Transfiresaúde do Programa de cooperación 
Interreg VI-A España-Portugal (POCTEP) 2021-2027, e se procede á súa convo-
catoria para o ano 2024 (código de procedemento SA304D).

	- Subvencións concedidas aos gañadores dos Premios de investigación en saúde 
(PISGa) para o ámbito de Galicia, no marco do proxecto Transfiresaúde do Pro-
grama de cooperación Interreg VI-A España-Portugal (POCTEP) 2021-2027. O 
día 17 de novembro de 2025 asinouse un acordo de colaboración entre a ACIS 
e a FIDIS para que a FIDIS realizase a xestión económica dos premios. 

	- Concesión de premios efectuada en réxime de concorrencia competitiva ao abei-
ro do disposto na Resolución do 8 de xaneiro de 2025 pola que se aproban e 
se publican as bases reguladoras da V edición dos Premios de innovación en 
saúde 2025 no Sistema público de saúde de Galicia.

CONVENIOS
A ACIS é unha entidade pública autonómica de carácter análogo ao dos organismos 

autónomos do Estado, polo que pode ser beneficiaria dos incentivos fiscais previstos no 
Título III da Lei 49/2002, do 23 de decembro, de réxime fiscal das entidades sen fins lucra-
tivos e dos incentivos fiscais ao mecenado. 

Para o financiamento de determinadas actividades propias, a ACIS asina con entida-
des privadas convenios de colaboración empresarial en actividades de interese xeral, ao 
abeiro do disposto no artigo 25 da Lei 49/2002. 

Os convenios de colaboración empresarial asinados no ano 2025 foron os seguintes:

As obrigas recoñecidas pola ACIS no ano 2025 con cargo ao financiamento deses 
convenios ascenderon a 10.224,73 euros. Os 73.468,61 euros non executados no ano 
2025 incoporaranse ao orzamento de gastos do exercicio 2026 e figuran no balance da 
entidade a 31/12/25 como ingresos anticipados. 

PERSOAL
Reflíctense nos seguintes cadros o número medio de persoas traballadoras no ano 

2025:

O cadro de persoal aprobado para a ACIS é o mesmo que o aprobado para o ano 
anterior:

ACREDORES POR OPERACIÓNS PENDENTES DE APLICAR Ó 
PRESUPOSTO

O saldo acredor da conta 409: Acredores por operacións pendentes de aplicar ó pre-
suposto, recolle as obrigas derivadas de gastos en bens e servizos recibidos no exercicio 
que, por diferentes motivos, non puideron ser aplicadas ao orzamento.

A 31/12/25 quedaron sen recoñecerse no orzamento obrigas por importe de 
198.890,79 euros, correspondentes ás seguintes facturas:

OBSERVACIÓNS ÁS OBRIGAS DE ORZAMENTOS PECHADOS
A evolución no ano 2025 dos acredores a curto prazo a 31 de decembro de 2024 

foi a seguinte:

Contas anuais INFORMACIÓN SOBRE A EXECUCIÓN DO GASTO PÚBLICO

OBSERVACIÓNS ÓS COMPROMISOS DE GASTO CON CARGO A 
EXERCICIOS FUTUROS

Os compromisos de gasto adquiridos no exercicio 2025 ou anteriores a financiar con 
cargo a exercicios futuros foron os seguintes:

PROCESO DE XESTIÓN
No apartado III.2. das contas anuais (Estado de liquidación do orzamento. Liquidación 

do estado de ingresos) infórmase sobre os dereitos orzamentarios recoñecidos netos, a 
recadación neta e os dereitos cancelados ao longo do exercicio 2025.

 

Contas anuais INFORMACIÓN SOBRE A EXECUCIÓN DO INGRESO PÚBLICO

SAOC-C4G4-BOAH-OF4O-TDLB-6Y9W-ADQR-X177-5673-5722-61



SAOC-C4G4-BOAH-OF4O-TDLB-6Y9W-ADQR-X177-5673-5722-61



119

DEVOLUCIÓNS DE INGRESOS
1.	 Devolución á Xunta de Galicia por perda parcial do dereito ao cobra-

mento de subvención Programa Investigo

Mediante Resolución do 05/05/2023 da Secretaría Xeral de Apoio ao Emprego, Tra-
ballo Autónomo e Economía Social, resolveuse favorablemente a solicitude presentada 
pola ACIS de concesión dunha axuda ao abeiro da Orde do 26 de decembro de 2022 
pola que se establecen as bases reguladoras para a concesión de subvencións públicas, 
destinadas ao financiamento do Programa Investigo, de contratación de persoas mozas 
demandantes de emprego na realización de iniciativas de investigación e innovación, no 
marco do Plan de recuperación, transformación e resiliencia, concedéndose á ACIS unha 
subvención a cargo do Programa Investigo 2023 por importe de 198.653,04 euros. 

A ACIS, de acordo co artigo 20 da orde de convocatoria, presentou ante a Secretaría 
Xeral de Emprego e Relacións Laborais, a xustificación do cumprimento das actuacións 
subvencionadas e dos gastos realizados. Unha vez examinada a documentación presen-
tada, en particular a memoria económica xustificativa do custo das actividades realizadas, 
así como consultadas as contratacións realizadas pola ACIS, e a vida laboral das persoas 
contratadas, detectouse que dous dos traballadores contratados para o proxecto con 
cumpriron co período de permanencia establecido na convocatoria e que se produciu a 
suspensión do contrato de traballo de dúas das persoas contratadas, debido ao proceso 
de incapacidade temporal padecido durante o período subvencionado. Polo anterior, por 
Acordo da Secretaría Xeral de Apoio ao Emprego, Traballo Autónomo e Economía Social 
de 06/02/2025, declarouse a perda parcial do dereito ao cobramento da subvención con-
cedida ao abeiro do Programa Investigo, na contía de 18.257,48 euros, solicitándose da 
ACIS a devolución de ingresos por ese importe a realizar no ano 2025. Sendo coñecedora 
da devolución a realizar no 2025 a ACIS dotou a 31/12/24 unha provisión para gastos 
polo dito importe. O día 12/02/25 a ACIS procedeu á devolución do importe reclamado.

1.	 Devolución ao Servizo Galego de Saúde de transferencia para o financia-
mento do proxecto 2023/00017 Plans de prevención do suicidio.

O 21/08/25 a ACIS presentou ao Servizo Galego de Saúde certificación de obrigas 
recoñecidas na execución das actividades formativas do proxecto 2023/00017 Plans de 
prevención do suicidio. O importe certificado foi de 6.750,00 euros e o Sergas tramitou 
o correspondente pago á ACIS. Ese importe debería terse financiado con cargo ao orza-
mento da Consellería de Sanidade polo que a ACIS procedeu á devolución ao Tesouro 
da Comunidade Autónoma dos ingresos recibidos indebidamente do Sergas.

TRANSFERENCIAS E SUBVENCIÓNS RECIBIDAS
O seguinte cadro reflicte o detalle das transferencias correntes e de capital contabili-

zadas pola ACIS no exercicio 2025, con indicación dos importes cobrados, dos pendentes 
de cobro a 31 de decembro e dos ingresos imputados ao exercicio e os periodificados ao 
exercicio seguinte.

OBSERVACIÓNS DE TAXAS, PREZOS PÚBLICOS E PREZOS 
PRIVADOS

Os ingresos liquidados no capítulo III do orzamento “Taxas, prezos e outros ingresos” 
no ano 2025 foron os seguintes:

•	 1.998,78 euros derivados de reintegros realizados por Hoffmann Eitle, SL á ACIS de 
importes abonados pola ACIS no ano anterior en concepto de servizos de protección 
de patentes do Servizo Galego de Saúde. 

•	 3.040,11 euros correspondentes a reintegros realizados pola Comisión Europea á 
ACIS correspondentes a gastos derivados da asistencia de persoal de Avala-t a dúas 
reunións do subgrupo de emerxentes (Emerging Health Technologies Subgroup, de-
pendente do HTA Coordination Group) en Bruxelas.

•	 1.500,00 euros correspondentes ao cobro pola ACIS do Premio Amparo Poch de 
CPI en saúde 2025, concedido polo Instituto Aragonés de Ciencias de la Salud,

•	 18.739,06 euros correspondentes a taxas cobradas pola ACIS pola prestación de 
servizos administrativos no marco do Sistema acreditador da formación continuada na 
Comunidade Autónoma de Galicia.

•	 38.400,00 euros correspondentes a prezos privados cobrados pola ACIS como 
cotas de inscrición ao curso Diplomado en Saúde Pública 2025.

REMANENTE DE TESOURERÍA
Segundo o cálculo efectuado no apartado IV-3.2. desta Memoria, o remanente de 

tesourería non afectado a 31 de decembro de 2025 ascende a 531.358,73 euros. 

De acordo co establecido no artigo 83.6 da Lei 16/2010, de 17 de decembro, de 
organización e funcionamento da Administración xeral e do sector público autonómico 
de Galicia, a dirección da entidade poderá acordar incorporar a totalidade ou unha parte 
do remanente de tesourería non afectado ao orzamento do exercicio seguinte, logo do 
informe preceptivo e vinculante da Dirección Xeral de Orzamentos.

OBSERVACIÓNS ÓS DEREITOS A COBRAR DE ORZAMENTOS 
PECHADOS

A 31 de decembro de 2025 existen dereitos a cobrar do exercicio 2024 por im-
porte de 1.100,00 euros correspondentes á axuda económica estipulada no convenio de 
colaboración empresarial en actividades de interese xeral asinado o 5 de novembro de 
2024 entre a ACIS e a empresa Laboratorios LEO Pharma, S.A. para o financiamento da 
actividade formativa online “DERMACAMPUS”

DEREITOS PRESUPOSTARIOS PENDENTES DE COBRAMENTO 
SEGUNDO O SEU GRAO DE ESIXIBILIDADE

Detállase no seguinte cadro a composición dos dereitos presupostarios pendentes de 
cobramento a 31 de decembro de 2025:

GASTOS CON FINANCIAMENTO AFECTADO
O remanente de tesouraría total a 31 de decembro de 2025 ascendía a 712.251,36 

euros, segundo o cálculo realizado no apartado 3.2 desta memoria. 

Do remanente de tesouraría total, 180.892,63 euros están destinados a atender 
gastos a realzar no ano 2026 correspondentes a actividades xa financiadas no ano 2025 
ou anteriores, co seguinte detalle por proxectos:

Polo principio de correlación de ingresos e gastos, os ingresos recadados no exercicio 
2025 ou anteriores que financiarán gastos a realizar no exercicio 2026 figuran no pasivo do 
balance dentro da conta 485: “ingresos anticipados”.

Contas anuais GASTOS CON FINANCIAMENTO AFECTADO

INMOBILIZADO INMATERIAL
Nas contas anuais do exercicio 2016, por tratarse de contas anuais iniciais, detallouse 

na memoria, co carácter de inventario, a composición do inmobilizado inmaterial da ACIS 
a 31 de decembro de 2016. De conformidade co establecido no Plan Xeral de Contabili-
dade Pública, en exercicios sucesivos só se informará das variacións no mesmo.

No ano 2025 non houbo incorporacións ao inventario de elementos de inmobilizado 
inmaterial. 

Segundo o disposto no artigo 17 da Orde do 9 de decembro de 2025 pola que se 
regulan as operacións de peche do exercicio de 2025 e de apertura do exercicio de 2026, 
utilizarase con carácter xeral un coeficiente de amortización do 2% para inmobles e do 
10% para o restante inmobilizado amortizable.

Os movementos do inmobilizado inmaterial e os da súa amortización acumulada ao 
longo do exercicio 2025 foron os seguintes:

INMOBILIZADO MATERIAL
Nas contas anuais do exercicio 2016, por tratarse de contas anuais iniciais, detallouse 

na memoria, co carácter de inventario, a composición do inmobilizado inmaterial da ACIS 
a 31 de decembro de 2016. De conformidade co establecido no Plan Xeral de Contabili-
dade Pública, en exercicios sucesivos só se informará das variacións no mesmo

Segundo o disposto no artigo 17 da Orde do 9 de decembro de 2025 pola que se 
regulan as operacións de peche do exercicio de 2025 e de apertura do exercicio de 2026, 
utilizarase con carácter xeral un coeficiente de amortización do 2% para inmobles e do 
10% para o restante inmobilizado amortizable.

Os elementos de inmobilizado material dados de alta no exercicio 2025 foron os 
seguintes:

No exercicio 2025 non houbo baixas de elementos de inmobilizado material.

Os movementos do inmobilizado material e os da súa amortización acumulada ao 
longo do exercicio 2025 foron os seguintes:

Contas anuais INFORMACIÓN SOBRE O INMOBILIZADO NON FINANCEIRO

INVESTIMENTOS XESTIONADOS PARA OUTROS ENTES 
PÚBLICOS

Non é de aplicación por non existir no balance ao peche do exercicio.

Contas anuais INFORMACIÓN SOBRE O INMOBILIZADO NON FINANCEIRO

INVESTIMENTOS DESTINADOS Ó USO XERAL
Non é de aplicación por non existir no balance investimentos destinados ó uso xeral.

Contas anuais INFORMACIÓN SOBRE O INMOBILIZADO NON FINANCEIRO

INVERSIÓNS FINANCEIRAS EN CAPITAL
Ao peche do exercicio non existen no balance investimentos financeiros en capital. 

Contas anuais INFORMACIÓN SOBRE AS INVERSIÓNS FINANCEIRAS

VALORES DE RENTA FIXA
Non é de aplicación por non existir no balance ao peche do exercicio.

CRÉDITOS
Ao 31 de decembro de 2025 os créditos da entidade fronte a terceiros ascendían a 

693.963,48 euros co seguinte detalle:

PASIVOS FINANCEIROS A LONGO E CURTO PRAZO
Os pasivos financeiros ao peche do exercicio ascendían a 421.662,74 euros, co se-

guinte detalle:

Os 198.890,79 euros de acredores orzamentarios a 31/12/25 son acredores por 
operacións pendentes de aplicar ao presuposto (conta 409 do PXCP) co detalle sinalado 
no punto V.3 desta memoria.

AVAIS
Non se solicitaron avais durante o exercicio nin existen de exercicios anteriores. 

Contas anuais INFORMACIÓN SOBRE O ENDEBEDAMENTO

EXISTENCIAS
Non é de aplicación por non existir no balance ao peche do exercicio.

Contas anuais EXISTENCIAS

OUTRA INFORMACIÓN
PROPOSTA DE DISTRIBUCIÓN DO RESULTADO ECONÓMICO-PATRI-
MONIAL

O xerente da ACIS proporá ao Consello Reitor que os -91.950,94 euros (desaforro) 
que constitúen o resultado negativo do exercicio 2025 sexan compensados con cargo a 
Patrimonio.

INFORMACIÓN SOBRE OS PRAZOS DE PAGAMENTO
As sociedades mercantís están obrigadas a informar na memoria das súas contas 

anuais sobre o período medio de pago aos seus provedores. Por indicación do Consello 
de Contas de Galicia esta obrigación de información debe estenderse ás entidades públi-
cas. 

No seguinte cadro se informa sobre o número de facturas tramitadas, o seu importe 
e o período medio de pago aos provedores:

Contas anuais EXISTENCIAS

SITUACIÓN FISCAL
O artigo 9.1. b) da Lei 27/2014, do 27 de novembro, do Imposto sobre Sociedades, 

dispón que estarán totalmente exentos do imposto os organismos autónomos do Estado 
e entidades de dereito público de análogo carácter das Comunidades Autónomas e das 
entidades locais.

A ACIS é unha entidade de dereito público de análogo carácter aos organismos au-
tónomos do Estado, polo que está exenta de tributación polo Imposto sobre Sociedades.

En canto ás obrigacións de declaración, cabe remitirse ao disposto no apartado 2 do 
artigo 124 do LIS no que se regulan as obrigacións de declaración, nos seguintes termos: 
‘’Os contribuíntes exentos a que se refire o apartado 1 do artigo 9 desta Lei non estarán 
obrigados a declarar”.

BASES DE PRESENTACIÓN DAS CONTAS ANUAIS
As contas anuais preparáronse a partir dos rexistros contables da Axencia Galega 

para a Xestión do Coñecemento en Saúde. Formúlanse co obxecto de mostrar a imaxe 
fiel do patrimonio, da situación financeira e orzamentaria, e os resultados da entidade. 
Foron elaboradas de acordo cós principios contables e as normas de valoración e clasifica-
ción contidos na Orde do 28 de novembro de 2001 pola que se aproba o Plan Xeral de 
Contabilidade Pública de Galicia (DOG nº 239, do 12 de decembro de 2001).

Contas anuais EXISTENCIAS

Desenvolvemento dos principios contables.
a) As normas de valoración desenvolven os principios contables, establecidos na pri-

meira parte, contendo os criterios e regras de aplicación a operacións ou feitos económi-
cos, así como a diversos elementos patrimoniais.

b) As normas valorativas que se formulan seguidamente son de aplicación obrigatoria

Inmobilizado material.
1- Valoración

Os bens comprendidos no inmobilizado material deben valorarse ao prezo de ad-
quisición ou ao custo de produción, tendo en conta as correccións valorativas que deben 
efectuarse.

Cando se trate de bens adquiridos a título gratuíto ou que fosen recibidos en cesión 
considerarase como prezo de adquisición, o valor venal destes no momento da incorpo-
ración patrimonial. No caso de bens recibidos en adscrición tomarase como prezo de ad-
quisición o valor neto destes na contabilidade do adscribinte, no momento da adscrición.

Na reversión de bens cedidos, a entidade cedente daraos de alta polo valor que fi-
gurase no seu inventario no momento da cesión, procedendo a continuación a reflectir as 
posibles diferenzas de acordo co verdadeiro estado dos bens revertidos.

Na reincorporación de bens adscritos, a entidade adscribinte daraos de alta polo valor 
neto que figura na contabilidade do ente beneficiario nese mesmo momento, procedendo, 
polo tanto, a reflectir as posibles diferenzas.

As diferenzas ás que se fai referencia nos dous parágrafos anteriores consideraranse 
resultados do exercicio no que se produzan.

Incorporarase ao valor do inmobilizado correspondente o importe dos investimentos 
adicionais ou complementarios que se realicen, valorándose estes de acordo cos criterios 
establecidos anteriormente.

2- Prezo de adquisición

O prezo de adquisición inclúe, ademais do importe facturado polo vendedor, tódolos 
gastos que se produzan ata o momento en que o ben do que se trate se encontre en 
condicións de funcionamento: gastos de explanación e derruba, transporte, dereitos aran-
celarios, seguros, instalación, montaxe, etc.

Os gastos financeiros poderán incrementar o valor do ben inmobilizado, sempre que 
se cumpran os seguintes requisitos:

Contas anuais EXISTENCIAS

-Que exista unha relación directa e obxectiva entre a operación de endebedamento 
que orixina os gastos financeiros e o ben ao que deben incorporarse estes gastos;

-Que os gastos financeiros se devengasen con anterioridade á posta en condicións de 
funcionamento do ben.

Os impostos indirectos que gravan os elementos do inmobilizado material poderán 
incluírse no prezo de adquisición, unicamente cando non teñan o carácter de recuperables 
directamente da Facenda pública.

3. Custo de produción

Os bens fabricados ou construídos pola propia entidade deberán valorarse polo seu 
custo de produción. Os custos a considerar serán:

-Os gastos de persoal: soldos, salarios e outros gastos de persoal directamente rela-
cionados con eles;

-Os custos dos materiais e servizos consumidos;

-A amortización correspondente ao inmobilizado directamente utilizado;

-A proporción que razoablemente corresponda de custos indirectos, e outros custos, 
como pode ser a amortización de patentes ou licencias que fosen utilizadas.

Con respecto aos gastos financeiros, para este caso, é válido o establecido no punto 
anterior.

4. Valor venal

Enténdese por valor venal dun ben, aplicable a aqueles que son adquiridos de maneira 
gratuíta ou foron recibidos en cesión, o prezo que estaría disposto a pagar un adquirente 
eventual, tendo en conta o estado e o lugar no que se encontre este ben, considerando, 
ademais, a situación da entidade e supoñendo a continuidade da explotación do ben.

O valor venal dun ben poderase determinar mediante taxación de peritos especiali-
zados, valores medios de mercados organizados, listas de prezos de provedores habituais 
ou outros procedementos xeralmente aceptados

5. Correccións de valor do inmobilizado material

- Amortización: en tódolos casos (incluídos os bens de inmobilizado que fosen re-
cibidos en cesión ou en adscrición) se deducirán as amortizacións practicadas, as cales 
deberán establecerse sistematicamente en función da vida útil dos bens, atendendo á de-

preciación que normalmente sufran polo seu funcionamento, uso e desfrute, sen prexuízo 
de considerar tamén a obsolescencia que puidesen afectalos.

- Perdas de carácter irreversible no inmobilizado: de producirse unha diminución de 
valor de carácter irreversible e distinta da amortización sistemática procederase a corrixir 
a valoración do ben correspondente, contabilizando a perda como gasto do exercicio e 
provocando unha corrección do valor amortizable do ben.

-Revalorizacións: con carácter xeral non será admisible a revalorización dos bens 
que compoñen o inmobilizado, excepcionalmente poderán revalorizarse estes bens cando 
unha norma con rango suficiente así o autorice e nos termos establecidos nesta norma.

Normas particulares sobre inmobilizado material.
Os bens comprendidos no inmobilizado material deben valorarse ao prezo de ad-

quisición ou ao custo de produción, tendo en conta as correccións valorativas que deben 
efectuarse.

Cando se trate de bens adquiridos a título gratuíto ou que sexan recibidos en cesión 
se considerará como prezo de adquisición o valor venal deles no momento da incorpo-
ración patrimonial. No caso de bens recibidos en adscrición tomarase como prezo de 
adquisición o valor neto dos mesmos na contabilidade do adscribinte, no momento da 
adscrición.

Na reversión de bens cedidos, a entidade cedente dará de alta os mesmos polo valor 
que figurará no seus inventario no momento da cesión, procedendo a continuación a re-
flectir as posibles diferenzas de acordo co verdadeiro estado dos bens revertidos.

Na reincorporación de bens adscritos, a entidade adscribinte dará de alta os mesmos 
polo valor neto que figura na contabilidade do ente beneficiario nese mesmo momento, 
procedente, polo tanto a reflectir as posibles diferenzas.

As diferenzas a que se fai referencia nos dos parágrafos anteriores consideraranse 
resultados do exercicio no que se produzan.

En particular se aplicarán as normas que se expresan con respecto aos bens que en 
cada caso se indican:

a) Solares sen edificar: incluiranse no seu prezo de adquisición os gastos de acondicio-
namento como cerres, movementos de terras, obras de saneamento e drenaxe, así como 
os de derribo de construcións cando sexa necesario para poder executar obras de nova 
planta; e tamén os gastos de inspección e levantamento de planos cando se realicen con 
carácter previo á súa adquisición.

b) Construcións: Formarán parte do seu prezo de adquisición ou custe de produción, 
ademais de todas aquelas instalacións e elementos que teñan carácter de permanencia, as 
taxas inherentes á construcións e os gastos facultativos do proxecto e dirección de obra.

c) Instalacións técnicas, maquinaria e ferramenta: A súa valoración comprenderá to-
dos os gatos adicionais que se produzan ata o súa posta en condicións de funcionamento, 
e no seu caso, o transporte, os seguros, dereitos arancelarios e outros similares.

d) Os utensilios e ferramentas incorporadas a elementos mecánicos someteranse ás 
normas valorativas e de amortización aplicables a ditos elementos.

Inmobilizado inmaterial.
Os diversos elementos comprendidos no inmobilizado inmaterial valoraranse polo 

seu prezo de adquisición ou custo de produción; aplicaranse os criterios establecidos para 
o inmobilizado material polo que respecta á dotación de amortizacións, sen prexuízo do 
sinalado nas normas seguintes con respecto ós bens e dereitos que a continuación se 
indican:

a) Gastos de investigación e desenvolvemento: en aplicación do principio de pruden-
cia, os gastos de investigación e desenvolvemento consideraranse gastos do exercicio. No 
obstante, ao peche do exercicio, poderán activarse cando se cumpran todas as condicións 
seguintes:

- Que exista un proxecto específico perfectamente individualizado e concreto.

- Que se de unha asignación, imputación e distribución temporal dos costes clara-
mente establecida.

- Que, ademais, existan motivos fundados do éxito técnico do proxecto.

- Que a rendibilidade económico-comercial do mesmo estea razoablemente asegu-
rada.

- Que se atope asegurada o financiamento do proxecto.

Unha vez se considere a razoabilidade da capitalización dos gastos de investigación 
e desenvolvemento, os costes do proxecto se amortizarán de maneira sistemática é a 
maior brevidade posible, sen que en ningún caso sobrepase o prazo de 5 anos dende que 
concluía o proxecto de investigación e desenvolvemento que se capitalizou. Cando as 
condicións do paragrafo anterior, que xustificaron a capitalización, deixen de cumprirse, o 
saldo que permaneza sen amortizar deberá levarse a perdas.

b) Propiedade industrial e intelectual: Na valoración que debe darse á propiedade 
industrial e intelectual, seguirase o criterio xeneral do prezo de adquisición ou custo de 

produción. No caso de patentes, estes gastos incrementaranse polos correspondentes 
ao rexistro e formalización das mesmas, mentres que no caso dos modelos de utilidade 
incorporaranse ademais, os custos imputables á produción das mostras.

c) Aplicacións informáticas: Se incluirán no activo os programas de ordenador, tanto 
os adquiridos a terceiros como os elaborados pola propia entidade, usando os medios 
propios de que dispoña e unicamente nos casos en que estea prevista a súa utilización en 
varios exercicios. En ningún caso poderán figurar no activo os gastos de mantemento da 
aplicación informática.

Valores negociables.
a. Valoración

Os valores negociables comprendidos nos grupos 2 ou 5, sexan de renda fixa ou 
variable, valoraranse en xeral polo seu prezo de adquisición no momento da subscrición 
ou compra.

Entenderase por prezo de adquisición o total satisfeito ou que deba ser satisfeito 
pola adquisición, incluídos os gastos inherentes á operación. Teranse en conta os seguintes 
criterios:

a. Incluirase dentro do prezo de adquisición o importe dos dereitos preferentes de 
subscrición.

b. O importe dos dividendos devengados ou dos xuros, explícitos devengados e 
non vencidos no momento da compra, non formará parte do prezo de adquisición. Estes 
dividendos e xuros contabilizaranse en rúbricas específicas de acordo co seu vencemento. 
Para estes efectos, entenderase por xuros explícitos aqueles rendementos que non for-
men parte do valor de reembolso.

c. No caso de venda de dereitos preferentes de subscrición ou segregación destes 
para exercitalos, o importe do custo dos dereitos diminuirá o prezo de adquisición dos 
respectivos valores. Para o cálculo deste custo utilizarase un criterio ou fórmula valorativa 
de xeral aceptación e en harmonía co principio de prudencia; ao mesmo tempo, reducira-
se proporcionalmente o importe das correccións valorativas.

Cando se trate de valores adquiridos a título gratuíto, acudirase para determinar o va-
lor de adquisición a unha prudente valoración dos títulos en función do seu previsible valor 
de mercado. Se os títulos cotizan nun mercado secundario organizado tomarase como 
valor de adquisición a cotización media do trimestre anterior á data de adquisición ou a 
última cotización anterior á data de adquisición se ésta é inferior. Se os títulos non cotizan 
nun mercado secundario organizado acudirase ao valor establecido por peritos taxadores, 
conforme a procedementos racionais admitidos na práctica, cun criterio de prudencia.

En todo caso, deberá aplicarse o método do prezo medio ou custo medio pondera-
do por grupos homoxéneos; entendéndose por grupos homoxéneos de valores os que 
teñen iguais dereitos.

b. Correccións valorativas.

Os valores negociables admitidos a cotización nun mercado secundario organizado 
contabilizaranse, polo menos ao final do exercicio, polo prezo de adquisición ou o de 
mercado se este fose inferior a aquel. Neste último caso, deberán dotarse as provisións 
necesarias para reflectir a depreciación experimentada.

O prezo de mercado será o inferior dos dous seguintes: cotización media nun mer-
cado secundario organizado correspondente ao último trimestre do exercicio; cotización 
do día do peche do exercicio ou se non a do inmediato anterior.

A pesar do anterior, cando existan xuros, implícitos ou explícitos, devengados e non 
vencidos ó final do exercicio, os cales deberán estar contabilizados no activo, a corrección 
valorativa determinarase comparando este prezo de mercado coa suma do prezo de 
adquisición dos valores e dos xuros devengados e non vencidos no momento do peche 
do exercicio.

Tratándose de valores negociables non admitidos a cotización nun mercado secunda-
rio organizado figurarán no balance polo seu prezo de adquisición. Non obstante, cando o 
prezo de adquisición sexa superior ao importe que resulte de aplicar criterios valorativos 
racionais admitidos na práctica, dotarase a correspondente provisión pola diferenza exis-
tente. Para estes efectos, cando se trate de participacións en capital, tomarase o valor teó-
rico contable que corresponda a estas participacións, corrixido no importe das plusvalías 
tácitas existentes no momento da adquisición e que subsistan no da valoración posterior.

No caso de participacións en capital que teñan o carácter de permanentes, e que 
supoñan unha porcentaxe significativa de participación, a dotación de provisións realizarase 
atendendo á evolución dos fondos propios da sociedade participada aínda que se trate de 
valores negociables admitidos á cotización nun mercado secundario organizado.

Débedas e demais obrigacións non orzamentarias.
Figurarán no balance polo seu valor de reembolso. Se é o caso, a diferenza entre este 

valor e a cantidade recibida figurará separadamente no activo do balance; tal diferenza 
debe imputarse anualmente a resultados nas cantidades que corresponda de acordo cun 
criterio financeiro.

As débedas por compra de inmobilizado valoraranse polo seu nominal. Os xuros in-
corporados ao nominal, excluídos os que se integrasen no valor do inmobilizado, figurarán 
separadamente no activo do balance, imputándose anualmente a resultados nas cantida-
des que corresponda de acordo cun criterio financeiro.

Dereitos a cobrar orzamentarios e obrigacións orzamentarias.
Os dereitos a cobrar orzamentarios figurarán polo importe a percibir.

Os dereitos a cobrar procedentes de ingresos de dereito público deberán valorarse 
polo importe determinado no acto de liquidación que os xere, tanto se proceden de in-
gresos sen contraprestación e de exacción obrigatoria, como se proceden de prestacións 
de servizos, realización de actividades e utilización privativa ou aproveitamento especial do 
dominio público.

Os dereitos de cobramento derivados da venda de bens conceptuados como exis-
tencias deberán rexistrarse polo importe da contraprestación a percibir pola venda, sen 
incluír os impostos legalmente repercutibles, nin os gastos satisfeitos por conta do debe-
dor, os cales se integrarán noutras contas a cobrar non orzamentarias.

Os dereitos de cobramento derivados doutras prestacións de servizos e cesións de 
bens patrimoniais, efectuadas en réxime de dereito privado, rexistraranse polo importe da 
contraprestación a percibir por estes, seguíndose os mesmos criterios que no parágrafo 
anterior, en canto aos impostos legalmente repercutibles e os gastos satisfeitos por conta 
do debedor.

Os dereitos de cobramento derivados da emisión de pasivos financeiros rexistraranse 
polo importe a percibir no momento da emisión.

Deberán realizarse as correccións valorativas que procedan, dotándose, se é o caso, 
as provisións que reflictan o risco de insolvencia con respecto ao cobramento dos dereitos 
de que se trate.

As obrigacións orzamentarias figurarán polo importe a satisfacer. Este valor, que debe 
considerarse como a cantidade a pagar no momento do seu vencemento, estará formado 
polo principal da débeda máis, se é o caso, as retribucións implícitas que se puidesen ter 
pactado no financiamento da operación.

No caso de obrigacións por compra de existencias ou de servizos figurarán polo 
importe da contraprestación a realizar. Tal importe non comprenderá os impostos legal-
mente deducibles, que se rexistrarán en contas a pagar non orzamentarias.

Imposto sobre o valor engadido (IVE)
O importe soportado non deducible formará parte do prezo de adquisición dos bens 

de investimento ou de circulante, así como dos servizos, que sexan obxecto das opera-
cións gravadas polo importe. No caso de operacións de autoconsumo interno (produción 
propia con destino ao inmobilizado da entidade) que sexan obxecto de gravame o impor-
te non deducible sumarase ao custe dos respectivos bens de inversión.

Non alterarán as valoracións iniciais os axustes no importe do imposto soportado 
non deducible consecuencia da regularización derivada da prorrata definitiva, incluída a 
regularización por bens de investimento.

Os créditos e débitos derivados dos importes repercutidos e dos soportados de-
ducibles, respectivamente contabilizaranse en rúbricas específicas, separados do resto de 
créditos e débitos.

Compras e outros gastos.
Na valoración das compras de bens susceptibles de almacenamento, destinados á 

venda ou consumo interno ou ben para a súa transformación ou incorporación ao proceso 
produtivo, teranse en conta as seguintes regras:

* Os gastos das compras, incluídos os transportes e os impostos que recaian sobre as 
adquisicións con exclusión do que grave o valor engadido soportado deducible, cargaranse 
na respectiva conta do subgrupo 60.

* Os descontos e similares incluídos en factura que non obedezan a pronto pagamen-
to consideraranse como menor importe da compra.

* Os descontos e similares que lle sexan concedidos á entidade por pronto pagamen-
to, incluídos ou non en factura, consideraranse ingresos financeiros, contabilizándose na 
conta 765 Descontos sobre compras por pronto pagamento.

* Os descontos e similares que se baseen en ter alcanzado un determinado volume 
de pedidos contabilizaranse na conta 609 Rappels por compras.

* Os descontos e similares posteriores á recepción da factura orixinados por defectos 
de calidade, incumprimento de prazos de entrega ou outras causas análogas contabiliza-
ranse na conta 608 Devolucións de compras e operacións similares.

Na valoración de gastos por servizos serán tamén aplicables as regras anteriores.

As transferencias e subvencións concedidas, tanto correntes como de capital, valora-
ranse polo importe entregado. As transferencias ou subvencións en especie valoraranse 
polo valor neto contable dos elementos entregados e as subvencións de capital por asun-
ción de débedas, polo valor actual destas, entendendo por tal a diferenza entre o máximo 
valor de reembolso e as retribucións implícitas non devengadas neste momento.

As perdas derivadas de transmisións de activos que non se consideren existencias de-
terminaranse pola diferenza entre o dereito a cobrar recibido en contraprestación e o va-
lor neto contable do activo entregado, incrementada polos gastos inherentes á operación.

Vendas e outros ingresos.
Os ingresos derivados de percepcións obrigatorias sen contraprestación rexistraranse 

polo importe dos dereitos de cobramento xurdidos como consecuencia do acto de liqui-
dación correspondente que os cuantifique.

Na contabilización da venda de bens teranse en conta as seguintes regras:

* As vendas contabilizáranse sen incluír os impostos que gravan estas operacións. Os 
gastos inherentes a éstas, incluídos os transportes a cargo da entidade, contabilizaranse 
nas contas correspondentes do grupo 6, sen prexuízo do establecido nas regras d) e e) 
seguintes.

* Os descontos e similares incluídos en facturas que non obedezan a pronto paga-
mento consideraranse como menor importe da venda.

* Os descontos e similares que sexan concedidos pola empresa por pronto paga-
mento, estean ou non incluídos en factura, consideraranse gastos financeiros, contabilizán-
dose na conta 665 Descontos sobre vendas por pronto pagamento.

* Os descontos e similares que se baseen en ter alcanzado un determinado volume 
de pedidos contabilizaranse na conta 709 Rappels sobre vendas.

* Os descontos e similares posteriores á emisión de factura orixinados por defectos 
de calidade, incumprimento dos prazos de entrega ou outras causas análogas contabiliza-
ranse na conta 708 Devolucións de vendas e operacións similares.

Na contabilización de ingresos por servizos serán tamén aplicables as regras anterio-
res.

As transferencias e subvencións recibidas, tanto correntes como de capital, valora-
ranse polo importe recibido. As transferencias ou subvencións en especie cuantificaranse 
polo valor venal dos bens recibidos e as subvencións de capital por asunción de débedas, 
polo valor actual destas.

Os ingresos derivados de adquisicións de carácter lucrativo (herdanzas, legados e 
doazóns) rexistraranse polo valor establecido na correspondente taxación pericial.

Os beneficios derivados de transmisións de activos que non se consideren existencias 
determinaranse pola diferencia entre o dereito a cobrar recibido en contraprestación e o 
valor contable neto do activo entregado, minorada polos gastos inherentes á operación.

Cambios en criterios contables e estimacións.
Por aplicación do principio de uniformidade non poderán modificarse os criterios de 

contabilización dun exercicio a outro, salvo casos excepcionais que deberán ser xustifi-

cados. Nestes supostos, considerarase que o cambio se produce ao inicio do exercicio e 
incluirase como resultados extraordinarios na conta de resultados o efecto acumulado das 
variacións de activos e pasivos, calculadas nesa data, que sexan consecuencia do cambio 
de criterio.

Os cambios naquelas partidas que requiren para a súa valoración realizar estimacións 
e que son consecuencia da obtención de información adicional, dunha maior experiencia 
ou do coñecemento de novos feitos, non deben considerarse para os efectos sinalados no 
parágrafo anterior como cambios de criterio contable.

Principios e normas de contabilidade xeralmente aceptados.
Considéranse principios e normas de contabilidade xeralmente aceptados os esta-

blecidos:

- No Plan Xeral de Contabilidade Pública e as súas adaptacións sectoriais.

- Os pronunciamentos elaborados pola Comisión de Principios e Normas Contables 
Públicas.

PRINCIPIOS CONTABLES
A aplicación dos principios contables incluídos nos epígrafes seguintes deberá condu-

cir a que as contas anuais formuladas con claridade expresen a imaxe fiel do patrimonio, 
da situación financeira, da execución do orzamento e dos resultados da entidade.

Cando a aplicación dos principios contables establecidos nesta norma non sexa sufi-
ciente para que as contas anuais expresen a imaxe fiel mencionada, deberán subministrarse 
na memoria as explicacións necesarias sobre os principios contables adicionais aplicados.

Naqueles casos excepcionais nos que a aplicación dun principio contable sexa incom-
patible coa imaxe fiel que deben mostrar as contas anuais, considerarase improcedente 
esta aplicación. Todo isto mencionarase na memoria, explicando a súa motivación e indi-
cando a súa influencia sobre o patrimonio, a situación financeira, a execución do orzamen-
to e os resultados da entidade.

A contabilidade da entidade desenvolverase aplicando obrigatoriamente os principios 
contables que se indican a continuación:

Principio de entidade contable. Constitúe entidade contable todo ente con personali-
dade xurídica e orzamento propio, que deba formar e render contas. Cando as estruturas 
organizativas e as necesidades de xestión e información así o requiran poderán crearse 
subentidades cun sistema contable que estea debidamente coordinado co sistema central.

Principio de xestión continuada. Presúmese que continúa a actividade por tempo in-
definido. Polo tanto, a aplicación dos presentes principios non irá encamiñada a determinar 
o valor liquidativo do patrimonio.

Principio de uniformidade. Unha vez adoptado un criterio na aplicación destes prin-
cipios, debe manterse uniformemente no tempo e no espazo mentres non se alteren os 
supostos que motivaron a elección deste criterio.

Se procede a alteración xustificada dos criterios utilizados, debe mencionarse este ex-
tremo indicando os motivos, así como a súa incidencia cuantitativa e, se é o caso, cualitativa 
nos estados contables periódicos.

Principio de importancia relativa. A aplicación destes principios, así como a dos cri-
terios alternativos que en ocasións puidesen deducirse deles, debe estar presidida pola 
consideración da importancia en termos relativos que estes e os seus efectos puidesen 
presentar. Por conseguinte, pode ser admisible a non aplicación estrita dalgún principio 
sempre e cando a importancia relativa en termos cuantitativos da variación constatada 
sexa escasamente significativa e non altere, polo tanto, a imaxe fiel da situación patrimonial 
e dos resultados do suxeito económico. A aplicación deste principio non poderá implicar 
en ningún caso a transgresión de normas legais.

Principio de rexistro. Tódolos feitos contables deben ser rexistrados na oportuna 
orde cronolóxica, sen que poidan existir baleiros, saltos ou lagoas na información. O rexis-
tro dos feitos debe efectuarse mediante os procedementos técnicos máis adecuados á 
organización da entidade contable, de forma que se garanta a coherencia interna da infor-
mación.

Principio de prudencia. Dos ingresos só deben contabilizarse os efectivamente realiza-
dos na data do peche do exercicio; non deben contabilizarse aqueles que sexan potenciais 
ou se encontren sometidos a algunha condición.

Polo contrario, dos gastos, deben contabilizarse non só os efectivamente realizados, 
senón tamén, desde que se teña coñecemento deles, aqueles que supoñan riscos previ-
sibles ou perdas eventuais, con orixe no exercicio ou noutro anterior; para estes efectos 
deben distinguirse as perdas potenciais ou reversibles das realizadas ou irreversibles. Non 
obstante, de acordo coa normativa orzamentaria vixente, estes gastos contabilizados pero 
non efectivamente realizados, os riscos e perdas, non terán incidencia orzamentaria, só 
repercutirán no cálculo do resultado económico- patrimonial.

Principio de devengo. A imputación temporal de gastos e ingresos debe facerse en 
función da corrente real de bens e servizos que estes representan, e non no momento en 
que se produza a corrente monetaria ou financeira derivada daqueles.

Os gastos e ingresos que xurdan da execución do orzamento imputaranse cando, de 
acordo co procedemento establecido en cada caso, se diten os correspondentes actos 
administrativos. Non obstante, polo menos na data do peche do período, aínda que non 
fosen ditados os mencionados actos administrativos, tamén deberán recoñecerse na conta 
do resultado económico- patrimonial os gastos efectivamente realizados pola entidade ata 
esta data.

Se non se pode identificar claramente a corrente real de bens e servizos entende-
rase que os gastos ou os ingresos se produciron cando se recoñezan os incrementos de 
obrigacións ou dereitos, ou as correccións valorativas que afecten elementos patrimoniais.

Principio de imputación da transacción. A imputación das transaccións ou feitos con-
tables efectuarase a activos, pasivos, gastos ou ingresos anuais ou plurianuais de acordo 
coas regras establecidas neste Plan de Contabilidade Pública e demais normas que para o 
efecto se diten.

A imputación das operacións que deban aplicarse aos orzamentos de gastos e ingre-
sos debe efectuarse de acordo cos seguintes criterios:

* Os gastos e ingresos orzamentarios imputaranse de acordo coa súa natureza eco-
nómica e, no caso dos gastos, ademais, de acordo coa finalidade que con eles se pretende 
conseguir. Os gastos e ingresos orzamentarios clasificaranse, se é o caso, atendendo ao 
órgano encargado da súa xestión.

* As obrigacións orzamentarias derivadas de adquisicións, obras, servizos, prestacións 
ou gastos en xeral imputaranse ao orzamento do exercicio no que estes se realicen e con 
cargo aos respectivos créditos; os dereitos imputaranse ao orzamento do exercicio no que 
se recoñezan ou liquiden.

Nos casos de conflito entre este principio e o resto dos principios contables públicos 
deben prevalecer estes últimos, en especial os principios de rexistro e de devengo.

Principio do prezo de adquisición. Como norma xeral, tódolos bens, dereitos e obri-
gas deben figurar polo seu prezo de adquisición ou custo de produción. Non obstante, as 
obrigacións deben contabilizarse polo seu valor de reembolso.

O principio de prezo de adquisición debe respectarse sempre, salvo cando se au-
toricen, por disposición legal, rectificacións a este; neste caso deberá facilitarse cumprida 
información.

Principio de correlación de ingresos e gastos. O sistema contable debe poñer de 
manifesto a relación entre os gastos realizados por unha entidade e os ingresos necesarios 
para o seu financiamento.

O resultado económico- patrimonial dun exercicio estará constituído pola diferenza 
entre os ingresos e os gastos económicos realizados neste período. O resultado así calcu-
lado representa o aforro bruto, positivo ou negativo.

Principio de non compensación. En ningún caso se deben compensar as partidas do 
activo e do pasivo do balance, nin as de gastos e ingresos que integran a conta do resulta-
do económico- patrimonial, nin os gastos e ingresos que integran o estado de liquidación 
do orzamento. Deben valorarse separadamente os elementos integrantes das distintas 
partidas do activo e do pasivo.

Principio de desafectación. Con carácter xeral, os ingresos de carácter orzamentario 
destínanse a financiar a totalidade dos gastos desta natureza, sen que exista relación directa 
entre uns e outros. No suposto de que determinados gastos orzamentarios se financien 
con ingresos orzamentarios específicos a eles afectados, o sistema contable debe reflectir 
esta circunstancia e permitir o seu seguimento.

